
Oosterspazeergang 

Ik bummel övern Rasen hin, 
dor loopt dor 20 Hasen rin 

un toven rüm un harrn Spaaß! 
Du hest ja woll en Sparrn, Haas! 
Aprilscherz? Alternatiev Fakten? 
-- Na de vertell ik mal fief Takten! 

Un as ik na de Hasen raas, 
dor roop ik: "Weg vun'n Rasen, Haas! 
Fix, maakt sik vun mien Rasen! Hopp! 

Sünst kaamt hier noch mehr Hasen rop!" 

Dor full mi in: Is Oostern! 

So kümmt't, dat ik de Hasen grööt 
un fründlich ehr bi't Grasen hööd. 

Is sünst bloots Vossenbüüt de Haas, 
  gellt Oostern: Haas is hüüt de Baas! 

 

Moinmoin, leve plattdüütsche Maten un Frünnen!  

Ik much geern op henwiesen (de lütt Iedelkeit günn ik mi), dat in den Riemel baven 
de "alternativen Fakten" vun Trump-Beradersch Conway to'n eersten Maal in de 
Schüddelriemel-Literatur opduukt. Un dat geiht ok bloots op Platt. In keen anner 
Spraak, de ik kenn, gifft de Schüddelriemel en Sinn. "Alternafive Takten" kannst op 
Hooch nich billen. Ha!  

Wieldess op dat Künst-Flack noch de Winter verafscheedt warrt un de Steenbrüggers 
de winterlichen Stratenschäden flickt, warrt de vöröösterlich Tied vun uns' Maten bi 
De Welt un Gott wedder riek ünnerstütt: För elkeen Passioonssünndag gifft't 
Bildmeditaschoonen, dorto je een Radioandacht mit Spraakopnahm. Bi de 
Radioandachten sünd Anita Christians-Albrecht un Heinrich Siefer nieg dorbi, de ehr 
Dialoog-Andachten as  Team gestalten doot. Wi begrööt ehr hartlich! -- 
Passioonsandachten und Radioandachten warrt vun uns' Ludgerd Lüske 
tosamenstellt. In't Lütte Gebeedbauk begleit uns Rudi Witzke de Passioonstied mit 
korte, wat dunkler töönte Meditaschoonen. 

  



Uns' Maten op dat Flack Wat in de Welt vörgeiht weern ok heel aktiv. Silke Frakstein 
kümmt in de Elphi in't Grüveln över den richtigen Beroop (de Elphi is sachs en Duer-
Thema bi uns), Maat Jan lästert so richtig af över de SPD un de tokamen Wahlen, ok 
de in Frankriek; un wat uns' Heinz Tiekötter is, de hett Saken to vertelln över 
Rookmellers, Pieks-Nodeln un de kreativen Verkoopstaktiken vun Istanbuler 
Schohputzers, dor wunnerwarkst! Jutta Lammèr denkt in ehr Blog Oogenblick mol 
na över Selfie-Sucht un kurioose Autobeschriften... un in mien plattdüütsch 
Notizbook staht naue Anwiesen, woans een Erdogan systematisch in den Wahnsinn 
drieven kann. Un noch düt un dat. Alltohoop en Selfie vun de Welt. Binah. 

Dat uns de Lent tofaten hett, markst an't Natuurnotizbook, dat sik mit blöhen 
Planten un balzen Vagels füllt. Antje Heßler un Heinz Großmann leggt ehr 
Beobachten to dat Möwen-Fröhjahr tosamen, un sogor op'n Mars is Modderbodden 
to finnen! Ok op uns Süstersiet numanto.de hett dat twee niege Gedichten geven. 

3743 Bidrääg alltohoop -- un dat ok bloots, wenn een dat Natuurnotizbook, Frieda, 
dat politische Notizbook usw. bloots as je 1 Datei tellt -- sünst warrt dat 
teihndusende. Un opneegst, an'n 6.4., warrt Plattpartu 15 Johr oolt! (Sühst uns 
nich an, wat? ;-)) 

 
Nu de Linklist. Op de enkelten Links mööt Se bloots klicken, dat Se henkaamt. Wenn 
Se den Rundbreef över Plattnet as PDF kriegt, funscheneert de Links avers nich 
mehr!  

Plattdüütsch Künst: 

Geschichten ut Lübeck: Vun Straten un de, de se buut hebbt. Vun Karl-H. Nissen    
(30.3.) 
Winterkünste. Bild-Gedicht vun Ludgerd Lüske    (7.3.) 
Notizen ut'n Aarnmaand. Fotos un Verse vun Marlou Lessing    (7.3.) 

De Welt un Gott: 

Dat kannst mi glöven: De ökumenisch Appelboom. Vun Anita Christians-Albrecht un 
Heinrich Siefer, mit Spraakopnahm    (26.3.) 
Passion: Lätare -- dei Sieg van dat Läwen. Vun Ludgerd Lüske    (26.3.) 
Okuli. Erinnern vun Günter Weber    (20.3.) 
Passion: Okuli -- Blick up Gott sien Riek. Vun Ludgerd Lüske    (19.3.) 
Dat kannst mi glöven: Tied koopen. Vun Hubert Looschen, mit Spraakopnahm     
(19.3.) 
Dat kannst mi glöven: Gaoh dien Tempo. Vun Hubert Looschen, mit Spraakopnahm  
   (12.3.) 
Passion: Reminiszere -- Glöben gägen Nichglöben. Vun Ludgerd Lüske    (12.3.) 
Dat kannst mi glöven: Tied laoten. Vun Hubert Looschen, mit Spraakopnahm     (5.3.) 
Passion: Invokavit -- Roopen gägen dat Böse. Vun Ludgerd Lüske    (5.3.) 

  



In't Lütte Gebeedbook: 

    Schadden, Müll un Dood. Vun Rudi Witzke    (24.3.) 
    Bott vun de Doden: De Jüngling vun Nain. Vun Rudi Witzke    (20.3.) 
    Naricht vun de Doden. Vun Rudi Witzke    (16.3.) 
    De Düwel. Vun Rudi Witzke    (7.3.) 

 
Natuur un Wetenschap: 

Möwen-Fröhjohr. Vun Antje Heßler un Heinz Großmann    (23.3.) 
Neiwind finnt Modder up den Mars. Vun Ludgerd Lüske    (5.3.) 

In't aktuelle Natuurnotizbook: 

    De Wooldgeelsteern. Vun Antje Heßler    (30.3.) 
    De Füerwulk. Vun Marlou Lessing    (28.3.) 
    Endlich en bunten Rasen! Vun Antje Heßler    (7.3.) 
    Lünkenleev! Vun Antje Heßler    (5.3.) 

 
Wat in de Welt vörgeiht: 

Elphi, mien Elphi! Vun Silke Frakstein    (26.3.) 
Rookmellers. Vun Heinz Tiekötter    (24.3.) 
Maat Jan: Schweden, Schulz un en schlechten Schutzmann    (21.3.) 
Ik wull (k)een Prinzessin sien... Vun Silke Frakstein    (19.3.) 
Türkisch Marketing. Vun Heinz Tiekötter    (12.3.) 
Akupunktur. Vun Heinz Tiekötter    (5.3.) 

In Jutta Lammers Blog Oogenblick mol: 

    Flüchtige Botschaften    (23.3.) 
    Dor geihst an'n Stock    (12.3.) 

...un dree niege Indrääg in Marlou Lessings plattdüütsch Notizbook. 

 
Niege Spraakopnahmen: 

De ökumenisch Appelboom. Vun Anita Christians-Albrecht un Heinrich Siefer 
Tied koopen. Vun Hubert Looschen 
Gaoh dien Tempo. Vun Hubert Looschen 
Tied laoten. Vun Hubert Looschen 

 
En schöne Lent- un Oostertied wünscht 
 
Marlou Lessing un dat lütte Plattpartu-Team  
 


